
shrIgokulanAthAShTakam

ஶ்ரீகோ³குலநாதா²ஷ்டகம்

ப⁴வபீ⁴தஜநாகி²லபீ⁴திஹரம்
ஹரவந்தி³தநந்த³தநூஜரதம் ।
ரதவ்ரு’த்³த⁴கு³ருத்³விஜப்⁴ரு’த்யஜநம்
ஜநது³ர்லப⁴மார்க³ஸுபோ³த⁴கரம் ॥ 1॥
கரபத்³மஸுஸேவிதஶைலத⁴ரம்
த⁴ரணீதலவிஶ்ருதஸாது⁴கு³ணம் ।
கு³ணஸிந்து⁴விமர்தி³தது³ஷ்டமுக²ம்
முக²கல்பிதமார்க³நிவ்ரு’த்திபரம் ॥ 2॥
பரமப்ரியமங்க³ளவேஷத⁴ரம்
வரப³ந்து⁴ஸுஹ்ரு’த்ஸுதலப்³த⁴ஸுக²ம் ।
ஸுக²ஸாக³ரமம்பு³ஜசாருமுக²ம்
முக²பங்கஜகீர்திதக்ரு’ஷ்ணகத²ம் ॥ 3॥
கத²நீயகு³ணாம்ரு’தவாரிநிதி⁴ம்
நிதி⁴ஸேவிதமர்சிதபத்³மபத³ம் ।
பத³பங்கஜஸம்ஶ்ரிதவிஜ்ஞபு³த⁴ம்
பு³த⁴விட்²ட²லநாத²சதுர்த²ஸுதம் ॥ 4॥
ஸுதராம் கருணாப்³தி⁴மநந்தகு³ணம்
கு³ணரத்நவிராஜிதஶுத்³த⁴தநும் ।
தநுரத்நவஶீக்ரு’தநந்த³ஸுதம்
ஸுதமித்ரகலத்ரஸுஸேவ்யபத³ம் ॥ 5॥
பத³பங்கஜபாவிதஸாது⁴ஜநம்
ஜநஹேதுக்³ரு’ஹீதமநுஷ்யதநும் ।
தநுகாந்திதிரஸ்க்ரு’தபஞ்சஶரம்
ஶரணாக³தரக்ஷிதப⁴க்தஜநம் ॥ 6॥

ஜநதோஷணபோஷணத³த்தஹ்ரு’த³ம்
ஹ்ரு’த³யார்பிதகோ³பவதூ⁴ரமணம் ।
ரமணீயதராமலப⁴க்திக்ரு’தம்
க்ரு’தக்ரு’ஷ்ணகதா²ம்ரு’தத்ரு’ப்தஜநம் ॥ 7॥
ஜநவாஞ்சி²தகாமத³ரத்நகு³ணம்
கு³ணபூ⁴ஷணபூ⁴ஷிதலோககு³ரும் ।
கு³ருகோ³குலநாத²முபாஸ்யமஹம்
மஹதாம் பரிஸேவிதமாகலயே ॥ 8॥
ஶ்ரீமத்³கோ³குலநாதா²நாமஷ்டகம் ய: படே²ந்நர: ।
கோ³குலேஶபதா³ம்போ⁴ஜப⁴க்திம் ஸ லப⁴தே பராம் ॥ 9॥
இதி ஸிம்ஹாவலோகயமகக³ர்ப⁴ ஶ்ரீகோ³குலநாதா²ஷ்டகம் ஸம்பூர்ணம் ।

